Թերքաշ երեխաների սնուցման և առողջության բարելավումը
Հետազոտության նպատակային խնդիրները.

•
Բարելավել ընդհանուր առողջության և սնուցման վիճակը, մասնավորաբար` վաղ մանկության շրջանում
•
Բարձրացնել ընտանիքների և բուժաշխատողների (բուժանձնակազմ, սննդաբաններ) իրազեկությունը առողջարար դիետայի և ամարանտի սննդարար արժեքի վերաբերյալ
•
Մտցնել ամարանտը թերսնուցվող երեխաների սննդակարգում:

Հայաստանում աղքատության երևույթը հետևանք է մի շարք հիմնախնդիրների, որոնք ի հայտ են եկել 1991 թ. անկախության հռչակումից հետո: Հայաստանի կառավարության առջև ծառացել էին մի շարք խնդիրներ` կապված 1988թ. երկրաշարժի հետևանքների, Ադրբեջանից հարյուր հազարավոր անտուն փախստականների, տրանսպորտային պաշարման և այլնի հետ: 

Աղքատությունը վիթխարի բացասական ազդեցություն է թողնում երեխաների առողջության և բարեկեցության վրա: Այն զրկում է երեխաներին լիարժեք աճելու հնարավորությունից` ենթարկելով երեխաներին շրջակա միջավայրի վտանգներին: 

Աղքատությամբ է պայմանավորված երեխաների վատառողջությունը և թերսնումը:

Թերսնուցումը բացասաբար է անդրադառնում մարդու իմունային համակարգի, մասնավորաբար` զարգացող պտղի և երեխայի իմունային համակարգի վրա: Երեխաների դիմադրողականության պակասի հետևանքով առաջանում է լուծ, որի հետևանքով վատթարանում է երեխայի առողջությունը:

Թերսնուցումը հիվանդությունների առաջացման ամենակարևոր գործոններից մեկն է: Բազմազան, առողջարար սննդից օգտվելու հնարավորության սահմանափակության պատճառով շատ երեխաներ տառապում են թերսնուցումից: Թերսնման հետևանքով նվազում է օրգանիզմի իմունիտետը, հետևաբար տարբեր վարակներով հիվանդանալու հավանականությունը երեխաների մոտ ավելի մեծ է: 

1990 թ. –ից Հայաստանում առկա է երխաների սովամահության խնդիրը: Մինչև անցյալ տասնամյակ մանուկների շրջանում թունավոր դիստրոֆիայի խնդիր չի եղել: Դա թերսնման հետևանք է, որն առաջացել է սոցիալ-տնտեսական վատթարացող պայմանների պատճառով: Սովամահությունից և թերցնուցումից տուժում էին հատկապես այն ընտանիքների երեխաները, որոնց ծնողները երկար ժամանակ գործազուրկ էին: Ըստ որոշ մայրերի, նրանք իրենց լուծով հիվանդ երեխաներին շաբաթներ շարունակ կերակրում էին միայն բրնձով և խմեցնում էին թեյ, որի հետևանքով երեխաների մոտ զարգանում էր էդեման և երեխաների քաշը 50 %-ով և երբեմն ավել չափով նվազում էր:


Մենք հաճախ ենք տեսել Աֆրիկայի` երաշտից տուժած շրջաններում թերսնումից տուժած երեխաների նկարներ, բայց չէինք հավատում, որ դա կարող է պատահել Հայաստանում (տես լուսանկարը):

Թերսնուցումից տառապող հայ երեխան
Նույն երեխան` ամարանտից  ստացված ալյուրով պատրաստած սնունդ ընդունելուց հետո
Ամեն տարի 0-2 տարեկան միջին հաշվով 70-90 հիվանդ երեխա հիվանդանոց էր ընդունվում վերը նշված ախտորոշմամբ: Այս ցնցող վիճակագրությունը չի արտացոլում իրականությունը, այն պարզապես ցույց է տալիս հիմնախնդրի գոյությունը: Սա այսբերգի գագաթն է: Օգնության կարիք ունեցող երեխաների իրական թիվը հայտնի չէ, քանի որ շատ ընտանիքներ հնարավորություն չունեն դիմել բժշկի, բուժհիմնարկներ, չունեն ֆինանսական միջոցներ, փոխադրամիջոց և վերջապես, զուրկ են բուժմանը վերաբերող անհրաժեշտ տեղեկատվությունից: Թերքաշության խնդիրը հատկապես ծանր է այն երեխաների համար, որոնց մայրերի կրթության մակարդակը ցածր է:

Իրականացրած ծրագրի շրջանակներում ընդհանուր առմամբ 50 երեխա, որոնց քաշը 30 % -ով պակաս էր նորմայից, հիվանդանոցից դուրս գրվելուց հետո 6 ամիս շարունակ կերակրվել են ամարանտի ալյուրով պատրաստած սննդատեսակներով: Իսկ պատճառները, թե ինչու է այս մթերքն ընտրվել թերսնված երեխաների կերակրման համար, հետևյալներն են.

•
Ամարանտում սպիտակուցների և ամինոթթուների բարձր մակարդաչափերը (հատկապես լիզինի և մեթիոնինի)

•
Ածխաջրերի, կալցիումի, երկաթի, կողային արմատների և վիտամինների ավելի բարձր քանակը` այլ բույսերի համեմատ
•
Մոտ 48% շատ արժեքավոր օսլայի պարունակությունը:

Երեխաների առողջական վիճակի շարունակական գնահատումը ցույց էր տալիս, որ նրանց ընդհանուր վիճակը դարձել է բավարար, վերացել է էդեման և մշտապես աճել է բոլոր երեխաների քաշը: 

Եզրակացություն
Սոցիալ – տնտեսական պայմանների վատթարացումը և ոչ բավարար սնուցումը նպաստում են զանազան հիվանդություններով, օր.` թունավոր դիստրոֆիայով ուղեկցվող ծանր լուծով, հիվանդացության աճին:

Թերսնումը պայմանավորված է առողջարար դիետայի վերաբերյալ ծնողների գիտելիքների պակասով, հատկապես երբ կա սպիտակուցներ պարունակող սննդի պակաս:

Բարելավվել է երեխաների առողջական վիճակը` 6 ամիս շարունակ ամարանտ օգտագործելուց հետո:

ՙՀայաստանում երեխաների սնուցման և առողջական վիճակի բարելավման՚ ծրագիրն աջակցություն է ստացել ՙԵվրոպայի կանայք հանուն ընդհանուր ապագայի՚ /WECF/ կազմակերպության կողմից և ֆինանսավորվել է Հոլանդիայի մասնավոր ֆոնդերի շնորհիվ:

Ամփոփումը պատրաստել է ՙՀայ կանայք հանուն առողջության և առողջ շրջակա միջավայրի՚ հ/կ նախագահ` բ.գ.թ. Ելենա Մանվելյանը
Համահեղինակ` դր. Անահիտ Նանագուլյան` Մանկական ՙՆորք՚ ինֆեկցիոն հիվանդանոցի թունավոր ներքին հիվանդությունների բաժանմունքի վարիչ
